
Хуткія тэмпы росту вытворчасці пластмас і сінтэтычных смол 

абумоўліваюць неабходнасць пошуку новых хімічных злучэнняў, якія 
маглі б эфектыўна зніжаць іх гаручасць. У гэтым аспекце даволі 
перспектыўнай з'яўляецца хімічная мадыфікацыя палімераў з ужываннем 
рэакцыйных антыпірэнаў. 

У прыватнасці, у працы прапанаваны новы тып запавольнікаў 
гарэння палімерных матэрыялаў на аснове эпаксідных смол. У выніку 
прамога ўзаемадзеяння неарганічных соляў d-металаў з ацвярджальнікамі 
эпаксідных смол, якія змяшчаюць амінагрупы, сінтэзавалі крышталічныя 
комплексы, якія ў далейшым выкарыстоўвалі як антыпірэны-
ацвярджальнікі эпаксідных кампазіцый [1, 2]. Метадам 
рэнтгенаструктурнаго аналізу была вывучана крышталічная структура 
сінтэзаваных антыпірэнаў-ацвярджальнікаў, выяўлена ўзаемасувязь паміж 
іх структурнымі параметрамі і фізіка-хімічнымі ўласцівасцямі, у 
прыватнасці, схільнасцю да гарэння. У адрозненне ад традыцыйных 
ацвярджальнікаў эпаксідных смол прапанаваныя антыпірэны-
ацвярджальнікі маюць значна больш высокую тэрмічную акісляльную 
ўстойлівасць і не здольныя запальвацца і самазапальвацца пры награванні 
да тэмператур 450С і 600С адпаведна.  

Даследавана магчымасць інкарпаравання сінтэзаваных антыпірэнаў-
ацвярджальнікаў ў эпаксідную кампазіцыю. Метадам інфрачырвонай 
спектраскапіі пацверджана ўдзел соляў d-металаў у фарміраванні 
трохмернай сеткі эпаксідных смол шляхам фарміравання ўнутрана 
малекулярных комплексаў з моцнымі каардынацыйнымі сувязямі Сu(II)–N. 

У выніку, мадыфікацыя эпаксідных кампазіцый солямі d-металаў 
прыводзіць да павышэння іх тэрмічнай ўстойлівасці і павелічэнню 
колькасці цвёрдага астатку (коксу). Выкарыстанне прапанаваных 
антыпірэнаў-ацвярджальнікаў прыводзіць да росту тэмператур ўзгарання і 
самазагарання, зніжэнне максімальнай тэмпературы газападобных 
прадуктаў згарання і страты масы пры гарэнні гэтых эпаксідных 
кампазіцый. Мадыфікаваныя кампазіцыі ставяцца да цяжка гаручым 
матэрыялам з ўмеранай дыматворнай здольнасцю, яны не 
распаўсюджваюць полымя і самі згасаюць [3–5]. 

Па-за ўсякім сумневам, прычынай гэтага ёсць дадатковыя хімічныя 
сувязі, якія ўзнікаюць паміж гаручымі малекуламі ацвярджальнікаў 

эпаксідных смол, якія змяшчаюць амінагрупы, і негаручымі неарганічнымі 
солямі d-металаў. На разбурэнне менавіта гэтых сувязяў выдаткоўваецца 
ільвіная доля цеплавой энергіі, якая паступае ад крыніцы запальвання. Усё 
гэта з'яўляецца важным звяном на шляху да рэалізацыі складанага механізму 
запаволення гарэння эпаксідных палімерных кампазіцый солямі d-металаў. 

Огнезащита текстильных материалов из целлюлозных волокон 

возможна только в виде финишных пропиточных и спрейных обработок; 
причем антипирены для натуральных тканей должны быть нетоксичными и не 

